                 Kanal yamaclarının sürüşməsi və dağılması 

Yamacların sürüşməsi və dağılması daha çox yerli şəraitlə, yəni qruntun ayrı-ayrı qatlarda müxtəlif fiziki-mexaniki xassələrə malik olması ilə əlaqədardır. Adətən üst qat yumuşaq, orta hissə qumsal və alt qat isə möhkəm mineral qruntlardan ibarət olur. Belə hallarda dağılma yamacların qumsal olan yerlərindən başlayır və bundan sonra üst qatların uçub tökülməsi halları baş verir. 

Təzə qazılmış kanalın en kəsiyi trapesiyavari olur. İstismar zamanı yamacların sürüşməsi və dağılması nəticəsində tökülmüş qrunt lillənərək kanalın dibinə yığılır, dərinliyi  xeyli  azaldır, eni isə çoxaldır.

    Yamacların dağılması qruntun fiziki-mexaniki xassələri ilə yanaşı kanaldan axan suyun sürətindən də asılıdır. Suyun sürəti çoxaldıqda kanalın oturacağı tez yuyularaq yamacların uçmasına səbəb olur. Yamacların dağılmasına kanalın berması boyunca tökülmüş qrunt (kavaler) də böyük təsir göstərir. Kanal qazıldıqda kənara çıxarılan qrunt yamacar üçün əlavə yük əmələ gətirir. 

Çöküntü verən qruntda çəkilən kanalın divarları deformasiyaya tez uğrayır. Belə qruntlarda kanalların qazılması və istismarı üçün xüsusi tədbirlər gerünür. 

